
“ESG tamoyillari – hududlarni barqaror rivojlantirish va biznesni
transformatsiyalash drayveri” маvzusida Xalqaro ilmiy-amaliy anjumani ilmiy maqolalar va
tezislar to‘plami. -Т.: ТMII, 2025. – 752 bet.

Ushbu toʻplamda mamlakatimizda iqtisodiyotni barqaror rivojlantirish, ishlab chiqarishni
diversifikatsiya qilish, iqlim o‘zgarishi oqibatlariga moslashish va ularni yumshatish, tabiiy resurslardan
foydalanish samaradorligini oshirish, ESG tamoyillari asosida hududlar va sanoat korxonalarining barqaror
rivojlanishini ta’minlash, hududlarda “yashil” iqtisodiyotni qo‘llab-quvvatlashning samarali iqtisodiy
mexanizmlarini joriy qilish, yirik va o‘rta biznes korxonalari faoliyatini transformatsiyalash va
raqobatbardoshligini oshirish, sanoat korxonalarida chiqindilarni boshqarish va sirkulyar iqtisodiyotni
rivojlantirish, “yashil” texnologiyalar, sun’iy intellekt asosida atrof-muhitni muhofaza qilish, raqamli
iqtisodiyot sharoitida mavjud sanoat ishlab chiqarishni raqamli transformatsiya qilish jarayonlarini
jadallashtirish orqali ishlab chiqarish sanoatini “drayver” sohaga aylantirish istiqbollari hamda barqaror
iqtisodiy oʻsishni taʼminlashning turli yoʻnalishlariga bagʻishlangan ilmiy tadqiqot materiallari keltirilgan.

Toʻplamda keltirilgan materiallarning mazmuni, undagi statistik maʼlumotlar va keltirilgan huquqiy-
meʼyoriy xujjatlarning haqqoniyligi, tanqidiy fikr-mulohazalar va takliflarga mualliflarning oʻzlari
masʼuldirlar.

AGLOMERATSIYALARNING “YASHIL” IQTISODIYOT
RIVOJLANISHIGA TA’SIRI

Shohruh Mardonov
TDSHU tayanch doktoranti, o‘qituvchi
E-mail: shohruh_mardonov@tsuos.uz

Orcid: 0009-0002-2722-3231

Annotatsiya. Aglomeratsiyalar, zich metropolitan va shahar klasterlari, yashil iqtisodiyotga
o‘tish jarayonida muhim rol o‘ynaydi. Ushbu maqolada aglomeratsiyalarning yashil rivojlanishga
ta’sirini baholash uchun uchta asosiy ko‘rsatkich – CO₂ chiqindilari, yashil ish o‘rinlari va
energiya intensivligi tahlil qilinadi. Jahon banki, OECD, BMT-Habitat, xalqaro ilmiy maqolalar
va global ma’lumotlar bazalari asosida o‘tkazilgan tahlillar shuni ko‘rsatadiki, aglomeratsiyalar
energiya bilan bog‘liq chiqindilarning asosiy qismini ishlab chiqarsada, ular har bir kishiga
to‘g‘ri keladigan chiqindilarni kamaytirish, ko‘plab yashil ish o‘rinlari yaratish va energiya
samaradorligini oshirish imkonini beradi. Faqat, infratuzilmaviy, institutsional va siyosiy omillar
bunga moslashtirilgan bo‘lsa bu o‘z samarasini beradi. Maqola yakunida aglomeratsiyalarning
yashil salohiyatini maksimal darajada oshirish bo‘yicha ijtimoiy iqtisodiy tavsiyalar keltirilgan.

Kalit so‘zlar: Aglomeratsiya, “yashil” iqtisodiyot, urbanizatsiya, iqlim, energetika,
integratsiya, intensivlik, modernizatsiya.

Аннотация. Агломерации, плотные метрополитенские зоны и городские кластеры –
играют важную роль в процессе перехода к «зеленой» экономике. В данной статье
оценивается влияние агломераций на развитие «зеленой» экономики на основе трех
ключевых показателей: выбросов CO₂, «зеленых» рабочих мест и энергоёмкости. Анализ,
проведённый на основе данных Всемирного банка, ОЭСР, ООН-Хабитат, международных
научных публикаций и глобальных статистических баз, показал, что, несмотря на то что
агломерации производят основную часть энергозависимых выбросов, они также обладают
потенциалом для снижения выбросов CO₂ в расчёте на душу населения, создания
значительного числа «зеленых» рабочих мест и повышения энергоэффективности. Однако
такие положительные результаты возможны лишь при наличии соответствующих
инфраструктурных, институциональных и политических условий. В заключительной
части статьи представлены социально-экономические рекомендации, направленные на
максимальное раскрытие «зеленого» потенциала городских агломераций.

Ключевые слова: агломерация, «зеленая» экономика, урбанизация, климат,
энергетика, интеграция, интенсивность, модернизация.

Abstract. Agglomerations - dense metropolitan areas and urban clusters–play a crucial role
in the transition toward a green economy. This paper evaluates the impact of agglomerations on
green economic development through three key indicators: CO₂ emissions, green employment, and
energy intensity. Based on analyses of data from the World Bank, OECD, UN-Habitat, peer-

reviewed scientific studies, and global statistical databases, the findings reveal that while
agglomerations account for the majority of energy-related emissions, they also provide significant
opportunities to reduce per capita CO₂ emissions, create a large number of green jobs, and
improve energy efficiency. However, these positive outcomes are only achievable when
infrastructural, institutional, and policy frameworks are properly aligned. The paper concludes
with socio-economic recommendations aimed at maximizing the green potential of urban
agglomerations.

Keywords: agglomeration, green economy, urbanization, climate, energy, integration,
intensity, modernization.

Kirish
Aglomeratsiyalar - ya’ni mehnat bozorlari, infratuzilma va harakatlanish

tizimlari o‘zaro chambarchas bog‘langan yirik metropolitan hududlar yoki
shaharlardan iborat klasterlar - iqlim o‘zgarishi va ekologik tanazzul sharoitida ham
muammo, ham imkoniyat sifatida namoyon bo‘ladi (UN-Habitat, 2024). Bir
tomondan, ular aholi, ishlab chiqarish va energiya iste’molini jamlaydi, bu esa
chiqindilar hajmini oshiradi. Boshqa tomondan, aglomeratsiyalar iqtisodiy miqyos
samarasi, texnologik almashuv va resurslardan samarali foydalanish imkonini
yaratadi.

Aglomeratsiyalarning yashil iqtisodiyotga ta’sirini tushunish barqaror o‘sishga
intilayotgan mamlakatlar uchun juda muhimdir. Ayniqsa, quyidagi uchta ko‘rsatkich
asosiy ahamiyat kasb etadi:

CO₂ chiqindilari - umumiy va jon boshiga nisbatan ko‘rsatkichlar shaharlarning
ekologik yukini aks ettiradi;

Yashil ish o‘rinlari - past uglerodli, qayta tiklanuvchi energiya va barqaror
sohalarda bandlikni ko‘rsatadi;

Energiya intensivligi - yalpi ichki mahsulot (YaIM) birligiga to‘g‘ri keladigan
energiya sarfini ifodalaydi.

Mazkur maqolaning maqsadi - eng so‘nggi ilmiy tadqiqotlar va rasmiy
ma’lumotlar asosida aglomeratsiyalarning ushbu ko‘rsatkichlarga ta’sirini tahlil
qilish, ularni belgilovchi omillarni aniqlash va siyosiy choralar orqali ijobiy ta’sirni
kuchaytirish yo‘llarini aniqlashdir.

Adabiyotlar tahlili
Adabiyotlar shuni ko‘rsatadi: agglomeratsiyalar - ham xavf, ham imkoniyat

manbai. Ularning chiqindilari katta bo‘lishi mumkin, ammo to‘g‘ri rejalashtirish
(transport-yo‘naltirilgan, kompakt shahar), binolarni dekarbonizatsiya qilish va
inkluziv mehnat siyosatlari yordamida ular yashil iqtisodiyot uchun engine
(dvigatel)ga aylanishi mumkin. OECD va UN-Habitat kabi manbalar amaliy
tavsiyalar va ssenariylarni taqdim etadi, World Bank esa shaharlardagi emissiyalarni
yuqori rezolyutsiyada o‘lchash vositalarini taqdim etadi.

Metodologiya

Ushbu tadqiqotning metodologiyasi ikkilamchi ma’lumotlar tahlili, ilmiy
adabiyotlar sintezi va empirik dalillarni taqqoslash asosida shakllantirilgan. Maqsad
- aglomeratsiyalar (shahar klasterlari)ning yashil iqtisodiyot rivojlanishiga ta’sirini
tizimli ravishda aniqlash va bu jarayonda ta’sir ko‘rsatuvchi asosiy omillarni ajratib
ko‘rsatishdir. Turli tadqiqotlardan olingan asosiy sonli natijalar (ulushlar, o‘sish
sur’atlari, ish o‘rinlari) solishtirildi; mintaqalar, daromad darajasi va shahar hajmi
bo‘yicha farqlar tahlil qilindi; siyosiy omillar aniqlab chiqildi.

Tahlil va natijalar
UN-Habitat ma’lumotlariga ko‘ra, yakuniy energiya iste’molining 71–76 foiz

CO₂ chiqindilari shahar hududlariga to‘g‘ri keladi. Jahon banki tomonidan 1200 ga
yaqin shaharlar bo‘yicha 2014–2020 yillarda olib borilgan tadqiqotlar bu natijani
tasdiqlaydi.

Shunga qaramay, jon boshiga chiqindilar sezilarli darajada farqlanadi: ixcham,
zich joylashgan aglomeratsiyalarda transport masofasi qisqa va binolar samaraliroq
bo‘lgani sababli bu ko‘rsatkich past bo‘ladi. Ammo keng yoyilgan megashaharlarda
chiqindilar yuqori.

1-jadval
Aglomertasiyalar va yashil iqtisodiyotni aloqasini ta’minlovchi elementlarga sharh

Tushuncha Ta’rif O‘lchov birliklari
Aglomeratsiya Bir-biriga iqtisodiy, transport va ijtimoiy

jihatdan bog‘langan shaharlar yoki metropolitan
hududlar majmuasi.

Aholi zichligi (kishi/km²),
transport aloqadorligi, YaIM
ulushi.

CO₂
chiqindilari

Yakuniy energiya iste’molidan hosil bo‘ladigan
uglerod chiqindilari.

Million tonna yoki jon
boshiga kg/CO₂.

Yashil ish
o‘rinlari

Qayta tiklanuvchi energiya, energiya
samaradorligi, chiqindilarni qayta ishlash,
ekologik infratuzilma kabi sohalardagi bandlik.

Ish o‘rinlari soni, foiz ulushi
umumiy bandlikdan.

Energiya
intensivligi

YaIM birligiga to‘g‘ri keladigan energiya sarfi. MJ/US$ (PPP) yoki
MWh/aholi.

Manba: OECD va World bank ma’lumotlari asosida muallif ishlanmasi

Ko‘pgina tadqiqotlar ixcham shaharlar energiya intensivligini kamaytirishini
ko‘rsatadi. Ammo tez industriallashayotgan hududlarda umumiy energiya sarfi
ortadi, natijada umumiy foyda cheklangan bo‘lishi mumkin (MDPI, 2022).

OECD modellashtirishlariga ko‘ra, yuqori darajadagi shahar dekarbonizatsiyasi
(binolarni modernizatsiya qilish, ommaviy transportni rivojlantirish, qayta
tiklanuvchi energiya joriy etish) natijasida 2030-yilga borib 87 milliongacha yashil
ish o‘rni yaratilishi mumkin.

Ammo bu ish o‘rinlari notekis taqsimlanadi: aglomeratsiyalar infratuzilmasi
rivojlanganligi sababli, ular sarmoyani ko‘proq jalb qiladi. Shu sababli past malakali
yoki qishloq aholisi uchun qayta tayyorlash va inklyuziv siyosatlar muhim.



365

1-chizma. Aholi soni 4 milliondan ortiq aholisi OECD metropoliten hududlarida sektor
bo‘yicha aholi jon boshiga CO2 issiqxona gazining sohalar bo‘yicha ulushi 2022 (T CO2-eq /

inhabitant)153

Tadqiqot shuni ko‘rsatadiki, aholi soni 4 mlnda oshga bir guruh OECD
mamlakatlarida energiya va sanoat maxsulotlari ishlab chiqarishda issiqxona gazlari
qolgan barcha sohalrning yig‘indisidan ham ko‘p. Buni 1-jadvaldagi
ko‘rsatkichlardan ham anglab olishimiz mumkin. Chikago, Los-Anjeles shaharlarida
transport sektori CO₂ chiqindilarining asosiy manbai bo‘lib qolmoqda. Milan, Parij,
Berlin shaharlarida esa binolar va energiya sektori asosiy hissador, lekin energiya
samaradorligi va qayta tiklanuvchi manbalarga o‘tish tufayli umumiy chiqindilar
pasaygan. Anqara va Meksiko shaharlarida energetika va sanoat sektorlari yuqori,
chunki elektr ishlab chiqarishda yoqilg‘i va sanoat energiya iste’moli yuqori
hisoblanadi. Bogota shahrida qolganlaridan farqli o‘laroq chiqindilar sektori
nisbatan yuqori hisoblanadi. Buning sababi esa chiqindilarni qayta ishlash tizimi
yetarli emas.

Aglomeratsiyalar yashil iqtisodiyot uchun ikki yoqlama ta’sir ko‘rsatadi: ular
chiqindilarni jamlaydi, biroq innovatsiya va investitsiyaning markazi sifatida ijobiy
o‘zgarishlarga ham turtki beradi. Natija asosan urban rejalashtirish, iqtisodiy tuzilma
va siyosiy choralarning uyg‘unligiga bog‘liq.

Mavzuning yakunlovchi muhokama qismi sifatida quyidagi ijtimoiy-iqtisodiy
tavsiyalar aytib o‘tisni joiz deb topdik:

1. Integratsiyalashgan urban rejalashtirish: Ixcham, transportga yo‘naltirilgan
va aralash foydalanishga asoslangan shahar rivojlanishini qo‘llab-quvvatlash.

153Manba: https://www.oecd.org/en/topics/climate-and-resilience-in-cities.html?utm

https://www.oecd.org/en/topics/climate-and-resilience-in-cities.html?utm

2. Binolarni modernizatsiya qilish: Energiya tejamkor dizayn, izolyatsiya, toza
isitish-sovitish tizimlari uchun soliq imtiyozlari va normativlar.

3. Barqaror transport: Ommaviy transport, piyoda va velosiped harakati uchun
sarmoya kiritish; xususiy avtomobilga qaramlikni kamaytirish.

4. Inklyuziv yashil bandlik siyosati: Kasb-hunar o‘qitish, kam ta’minlangan
qatlamlarni ish bilan ta’minlash, xususiy sektor bilan hamkorlik mexanizmlari.

5. Moliyaviy va tartibga soluvchi vositalar:
Uglerod soliqlari, yashil obligatsiyalar, energiya subsidiyalari va jamoatchilik

ishtirokini ta’minlovchi boshqaruv tizimlari.
Xulosa
Aglomeratsiyalar yashil iqtisodiyotga o‘tishning markaziy sub’yektidir. Ular

global chiqindilarning katta qismini ishlab chiqarsada, to‘g‘ri siyosat va infratuzilma
orqali jon boshiga chiqindilarni kamaytirish, energiya samaradorligini oshirish va
yashil ish o‘rinlari yaratish imkonini beradi. Barqaror va adolatli urban o‘sishni
ta’minlash uchun aglomeratsiyalarni faqat muammo emas, balki yashil innovatsiya
va inklyuziv rivojlanish dvigateli sifatida ko‘rish zarur. Aglomeratsiyalar samarasi
natijasida markaziy shaharlardagi chiqindilar mummmosi bartaraf etib borilmoqda.
Bundan tashgqari CO2 ni ham kamaytirish uchun shaharlardagi ishlab chiqarish
korxonlari shahr chetiga chiqarilishi va ularning o‘rnida aholi uchun yaxshi ish
o‘rinlarini yaratishga imkon bermoqda.

